ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
504. fundur byggðarráðs Húnaþings vestra haldinn mánudaginn 27. ágúst 2007 kl. 10:00 á skrifstofu sveitarstjóra.

Dagskrá:

1. Viðræður við leikskólastjóra.

2. Úrskurður Kærunefndar útboðsmála v/ kæru Villa Valla ehf.

3. Erindi Ágústs F. Jakobssonar, skólastjóra.

4. Bréf Heilbrigðis- og tryggingamálaráðuneytisins.

5. Erindi Flugleiðahótela ehf.

6. “Gatnagerð á Hvammstanga 2007” – Kynning tilboða.

7. Bréf EBÍ – Ágóðahlutagreiðsla 2007.

8. Bréf Fornleifaverndar ríkisins.

Afgreiðslur:

1. Guðrún Lára Magnúsdóttir, leikskólastjóri er mætt til fundar með byggðarráði. Óskaði hún eftir því að komið verði á 6 klst. vistunartíma á Leikskólanum Ásgarði frá og með 1. september nk. Byggðarráð samþykkir að boðið verði uppá 6 tíma vistunarrými á leikskólanum frá kl. 08:00-14:00. Byggðarráð samþykkir einnig tillögu leikskólastjóra um að ráðinn verði starfsmaður í 50% stöðugildi í stuðning.
2. Fram lagður úrskurður Kærunefndar útboðsmála v/ kæru Villa Valla ehf. v/ útboðs á skólaakstri. Úrskurðarorðin eru eftirfarandi:
“Kröfu kæranda um að felld verði úr gildi sú ákvörðun kærða um að bjóða skólaakstur fyrir Grunnskóla Húnaþings vestra út að nýju er hafnað.

Kröfu um að kærða verði gert að ganga til samninga við kæranda um skólaakstur á leiðum nr. 6 og 8 er hafnað.

Kröfu kæranda um að sameiginlegt tilboð níu fyrrverandi skólabílstjóra í leiðir nr. 1-9 verði dæmt ógilt er hafnað.

Það er álit kærunefndar útboðsmála að kærði, Húnaþing vestra, sé skaðabótaskyldur gagnvart kæranda, Villa Valla ehf., vegna kostnaðar kæranda við að undirbúa tilboð og taka þátt í “Útboði vegna skólaaksturs fyrir Grunnskóla Húnaþings vestra”.
Kærði greiði kæranda kr. 300.000,- að meðtöldum virðisaukaskatti, vegna kostnaðar við að hafa kærunar uppi.”

3. Fram lagt erindi Ágústar F. Jakobssonar, skólastjóra. Með vísan til “bókunar 1” í skólastjórahluta kjarasamnings KÍ og LN óskar skólastjóri eftir því að nýtt verði heimild til greiðslu yfirvinnu sbr. niðurstöðu samstarfsnefndar frá 23. maí sl. Byggðarráð samþykkir erindið.
4. Bréf Heilbrigðis- og tryggingamálaráðuneytisins lagt fram. Í bréfinu er tilkynnt að Húnaþingi vestra hafi verið veitt heimild fyrir 1 dagvistarrými frá 15. júlí sl. Frá þeim tíma hefur Húnaþing vestra heimild fyrir 3 dagvistarrýmum. Sveitarstjóra falið að ganga frá samningi við Heilbrigðisstofnunina Hvammstanga um framkvæmd þjónustunnar.
5. Erindi Flugleiðahótela ehf. lagt fram. Óskað er eftir framlengingu leigusamnings um húsnæði Laugarbakkaskóla í eitt ár eða eftir nánara samkomulagi. Sveitarstjóra falið í samráði við skólastjóra að ganga við samninga við Flugleiðahótel ehf. um leigu húsnæðisins sumarið 2008.
6. Fram lögð til kynningar tilboð sem bárust í verkið “Gatnagerð á Hvammstanga 2007”. Tilboð bárust frá eftirtöldum:

Aðaltak sf. Pétur Daníelsson kr. 15.528.302-

Aðaltak sf. Pétur Daníelsson frávikstilboð kr. 15.200.602-

Guðmundur Vilhelmsson kr. 8.185.400-

Guðmundur Vilhelmsson frávikstilboð kr. 7.647.800-

Leirhús Grétu ehf. og Gunnlaugur Guðmundsson kr. 10.115.400-

Leirhús Grétu ehf. og Gunnlaugur Guðmundsson frávikstilboð kr. 9.763.400-

Byggðarráð samþykkir að ganga til samninga við Guðmund Vilhelmsson um verkið á grundvelli tilboða hans.
7. Fram lagt bréf Eignarhaldsfélagsins Brunabótafélags Íslands ehf. þar sem tilkynnt er um ágóðahlutagreiðslu félagsins til sveitarfélaga á árinu 2007. Ágóðahlutagreiðsla Húnaþings vestra er kr. 3.564.000-
8. Til kynningar lagt fram afrit af bréfi Fornleifaverndar ríkisins til eiganda Foss í Hrútafirði þar sem tilkynnt er um stöðvun framkvæmda á byggingarstað þar sem talið er eðlilegt að fornleifavernd kanni nánar eðli og umfang minja, afla gagna um staðinn og meta þær skemmdir sem orðið hafa.
Samþykkt að taka á dagskrá.

9. Fram lögð uppsögn Elínar Jónasdóttur á leiguíbúð á Garðavegi 20, neðri hæð. Uppsögnin miðast við 1. september nk. Byggðarráð samþykkir að íbúðin verði ekki auglýst til leigu fyrr en skýrist með ráðningu félagsmálastjóra.
10. Fram lögð drög að samningi milli landbúnaðarráðuneytisins, Hestamannafélagsins Þyts og Húnaþings vestra um greiðslu styrks til byggingar reiðhúss á Hvammstanga. Afgreiðslu vísað til sveitarstjórnar.

Fundargerð upplesin og samþykkt.


Fundi slitið kl. 12:30
Heimir Ágústsson(sign.),

Skúli Þórðarson(sign.),

Guðný Helga Björnsdóttir(sign.),
Elín R. Líndal(sign.).

Áheyrnarfulltrúi:

Oddur Sigurðarson(sign.).

